
BOSHQARUVINING OʻRNI VA AHAMIYATI 
(“OʻZBEKNEFTGAZ” AJ KOMPANIYASI 

MISOLIDA)
Xasanova Nafisa Shavkatovna

Oʻzbekiston milliy universiteti tayanch doktoranti

Annotatsiya: Maqolada “Oʻzbekneftgaz” AJ kompaniyasining inson resurslarini boshqarish jarayonlari tahlil qilingan va 
nazariyalar asosida koʻrib chiqilgan. Neft va gaz sanoati eng yirik kompaniyasining korporativ boshqaruvi koʻrib chiqilgan. 
“Oʻzbekneftgaz” AJ kadrlar siyosati tahlil qilingan

Kalit soʻzlar: inson resurslari, inson resurslarini boshqarish, korporativ boshqaruv, “Oʻzbekneftgaz” AJ, neft va gaz sanoati, 
kompaniya, strategiya, kadrlar siyosati, korporativ strategiya, motivasiya
Abstract: The article analyzes and examines the processes of human resource management of JSC Uzbekneftegaz 
based on theories. The corporate management of the largest company in the oil and gas industry is considered. The 
personnel policy of JSC Uzbekneftegaz is analyzed

Key words: human resources, human resource management, corporate management, JSC Uzbekneftegaz, oil and gas 
industry, company, strategy, personnel policy, corporate strategy, motivation
Аннотация: В статье на основе теорий анализируются и рассматриваются процессы управления человеческими 
ресурсами АО “Узбекнефтегаз”. Рассмотрено корпоративное управление крупнейшей компании нефтегазовой 
отрасли. Проанализирована кадровая политика АО “Узбекнефтегаз”

Ключевые слова: человеческие ресурсы, управление человеческими ресурсами, корпоративное управление, АО 
“Узбекнефтегаз”, нефтегазовая отрасль, компания, стратегия, кадровая политика, корпоративная стратегия, моти-
вация.

K I R I S H
Hozirgi oʻzgaruvchan va murakkab kon’yunkturali bozor iqtisodiyoti sharoitida tashkilot har qanday vazi-

yatlarga tayyor turishi va hamma resurslaridan oqilona foydalanishi eng dolzarb masalaga aylandi. Texnologiya 
va investisiya tashkilotga barqarorlikni ta’minlab bergan boʻlsa, hozirda esa bu etarli emasligi amalda isbotini 
topdi. Tashkilotning barqaror rivojlanishida asosiy 3 ta omil mavjud:

1. Inson resurslari;
2. Investisiya;
3. Texnologiya.
Yuqorida keltirib oʻtilgan faktorlarning eng birinchisida inson resurslari turishining yagona sababi bu “inson 

ongi”dir. Inson ongi borliqdagi eng kuchli quroldir. Aynan shu ong yuqoridagi qolgan 2 ta omilni yaratadi. Tash-
kilotning moddiy aktivlariga koʻpgina narsalar kirib ketishi va nomoddiy aktivlariga esa inson resurslarini kiriti
shimiz mumkin. Tashkilot inson resurslari orqali uzoq muddat rivojlanishi hamda bozorda oʻz oʻrnini yoʻqotmas-
likni ta’minlab beradi. Shunga koʻra, maqolamizning asosiy maqsadlaridan biri “Oʻzbekneftgaz” AJ korxonasida 
inson resurslarini boshqarish jarayonlarini tahlil qilish va nazariyalar asosida koʻrib chiqishdan iboratdir.

M A V Z U G A  O I D  A D A B I Y O T L A R  S H A R H I
Oʻrganilganlik darajasi etarli boʻlmagan va natijada zamonaviy bozor iqtisodiyoti muhitida inson resurslarini 

boshqarish jarayonlarining oʻziga xos xususiyatlarini etarli darajada hisobga olmaslik korxonalarning kadrlarga 
boʻlgan ehtiyojlari toʻliq qondirilmasligiga olib keladi va bu holat ularning ish samaradorligini pasaytiradi.

Inson resurslarini boshqarish jarayonlarini takomillashtirish muammolari uzoq xorij olimlaridan Barni J.B., 
Bekker B[1]., Gerxart B., Xuselid M.A., Boxall R[2]., Datta D.K., Gutri J.P., Rayt P.M[3]., Din J.V., Snell S. kabi 

taniqli xorijiy iqtisodchilarning asarlarida yoritilgan. T.U. Bazarov, V.S. Nennenova, O. Kibanov, U.V. Kuznesov 
va boshqa olimlarning asarlari, asosan, inson konsepsiyalarining individual tushunchalari, tamoyillari va yoʻna
lishlarining mohiyatini oʻrganishga bagʻishlangan. “HR” va menejment sohasida ilmiytadqiqot ishlarini olib 
borgan oʻzbek olimlaridan G.Q. Abduraxmonova[4], Q.X. Abduraxmonov[5], N.K. Yoʻldoshev, G.G. Nazarova, 
A.B. Xayitov[6] va boshqa koʻplab olimlarni misol qilib aytishimiz mumkin.

T A D Q I Q O T  M E T O D O L O G I YA S I
Ushbu maqolada statistik ma’lumotlarni qiyoslash, solishtirma tahlil va boshqa uslublardan foydalanildi. 

T A H L I L  V A  N A T I J A L A R
Mamlakatimizda neft va gaz sanoati milliy qudrat ramziga allaqachon aylangan. Neft va gaz sanoati iqti-

sodiy barqarorlik va milliy rivojlanish bilan uzviy bogʻliq boʻlganligi sababli Oʻzbekistonda strategik ahamiyatga 
ega soha hisoblanadi. “Oʻzbekneftgaz” AJ (keyingi oʻrinlarda  Kompaniya deb ataladi) neft va gazni qazib 
olish hamda qayta ishlash sohasida respublikamizning eng yirik davlat kompaniyasi hisoblanadi. Kompaniya 
va uning shu’ba tashkilotlari geologoqidiruv, burgʻulash va uglevodorodlarni qazib olish, ularni tashish va 
saqlash, shuningdek, neft mahsulotlarini ishlab chiqarish va sotish kabi barcha turdagi neftgaz sanoati ishlab 
chiqarish sikli ishlarini amalga oshiradilar. “Oʻzbekneftgaz” AJ 60 dan ortiq tashkilotlarni, shu bilan birga, 8 ta 
qoʻshma korxonalarni birlashtirgan zamonaviy vertikal integrasiyalashgan kompaniya hisoblanadi. 2022yilda 
Kompaniya oʻzining 

30 yilligini nishonladi. Kompaniya 1992yil 3mayda Oʻzbekiston Respublikasi birinchi prezidentining  
“Oʻzbekiston neft va gaz sanoati davlat konserni “Oʻzbekneftgaz”ni tashkil etish” toʻgʻrisidagi Farmoniga muvofiq 
tashkil etilgan [7]. Oʻsha yilning dekabr oyida kompaniya “Oʻzbekneftgaz” neft va gaz sanoati Milliy korporasi-
yasiga aylantirildi [8]. 1998yil dekabr oyida Milliy korporasiya “Oʻzbekneftgaz” Milliy xolding kompaniyasiga [9], 
2017yil iyul oyida esa aksiyadorlik jamiyatiga aylantirildi [10]. 2022yilda u korporativ boshqaruvni takomillash
tirish, ijtimoiy va ekologik javobgarlikni ta’minlash  borasida taraqqiyotga erishdi. 

Bugungi kunda “Oʻzbekneftgaz” AJ 50 dan ortiq korxonalarni, shu jumladan, 13 ta qoʻshma korxona, 
uglevodorodlarni qazib olish boʻyicha 10 ta yirik korxonalarni, shuningdek, bir qator nazorat ostida boʻlgan 
korxonalarni birlashtirgan zamonaviy koʻp pogʻonali vertikal integrallashgan kompaniya hisoblanadi.

2022yil yakunlari boʻyicha mamlakat yalpi ichki mahsulotiga qoʻshgan hissasi 5,3 foizni tashkil etdi, Davlat 
byudjetiga tushgan tushumlarning umumiy hajmining 3,4 foizi “Oʻzbekneftgaz” AJ korxonalari hissasiga toʻgʻri 
keladi. Kompaniya mamlakatning eng yirik ish beruvchisi boʻlib, jami 35,5 ming xodim ishlaydi.  Kompaniya 
barqaror rivojlanishga erishishining muhim jihatidan biri bu tabiiy resurslardan rasional foydalanish deb hisob
laydi. 2021yilda kompaniya ishlab chiqarish faoliyati davomida 35,4 mln. litr suvni ishlatgan boʻlsa, 2022yilda 
bu koʻrsatkich 28,6 mln. litrgacha qisqardi. Kelgusida suv resurslaridan foydalanishni qisqartirishga yoʻnalti-
rilgan innovasion usullarni amalga oshirishni davom ettirish rejalashtirilmoqda.

“Oʻzbekneftgaz” AJ oʻzining sheriklari hisoblanmish konsalting kompaniyalari bilan biznes jarayonlarni 
takomillashtirishni va korporativ boshqaruv tizimini rivojlantirishni davom ettirmoqda. Ishlab chiqarish faoli-
yatida PDCA (“rejalashtirishfaoliyattekshirishtoʻgʻrilash”) sikliga asoslangan yondashuv kiritilgan boʻlib, u 
ishlab chiqarish jarayonlarining yuqori ishonchliligini ta’minlashga imkon beradi.

“Oʻzbekneftgaz” AJ korporativ strategiyasining muhim komponenti eng qimmatli aktiv inson kapitaliga 
investisiyalar hisoblanadi. Kompaniya xodimlarining tashabbuskorligi va yuqori professionalligi uning doimiy 
oʻsish va rivojlanishining harakatlantiruvchi kuchi hisoblanadi. Jamoa oʻzining maksimal salohiyatiga erishishi 
va katta foyda keltirishi uchun kompaniya ularning rivojlanishiga va malakasini oshirishga investisiya kiritadi. 
2021yilda oʻquv dasturi va malaka oshirish boʻyicha 9 016 xodim jalb qilingan boʻlsa, 2022yilda esa 9 195 
kishini tashkil etdi. Xodimlariga gʻamxoʻrlik qilgan holda kompaniya kuchli, birdam va motivasiyalangan jamoani 
yaratadi.

“Oʻzbekneftgaz” AJ kadrlar siyosati kadrlar xilmaxilligini ma’qullaydi va maksimal darajada mahalliy aholini 
jalb qilishga intiladi. Mintaqalarda joylashgan korxona rahbarlarining 100 foizi mahalliy aholidan ekanligi kom-
paniyaning faxri hisoblanadi. 

“Oʻzbekneftgaz” AJda lavozimidan qat’iy nazar barcha xodimlar amal qilishi majbur boʻlgan xulqatvor qoi-
dalari belgilangan korporativ etikasi Kodeksi mavjud. 2022yilda kompaniyada biror marta ham etika qoida-
lariga rioya qilinmagan holat kuzatilmagan.   

Tashkilot strategiyasi tashkilotning umumiy missiyasi, siyosati va umumiy strategik maqsadlarga erishish
  ga xizmat qilishi lozim boʻlgan raqobat tadbirlari oʻrtasida bevosita oʻzaro bogʻliqlikni ta’minlaydi. Ushbu tushun-
chalar nisbati 1jadvalda keltirilgan.

549

S1-jadval. “Missiya”, “strategiya”, “siyosat” va “faoliyat yoʻnalishi” tushunchalari oʻrtasidagi munosabat [11].

Tushuncha Ta’rif Misol

Missiya Tashkilot mavjudligining sababi, uning 
asosiy qadriyatlari va ideallari

Yuqori sifatli mahsulot va
xizmatlar taqdim etish, jahon standartlariga 
rioya qilish

Strategiya
Tashkilotning uzoq
muddatli maqsadlari va
konseptual yondashuvlari

Personalni boshqarish
strategiyasi. Ishlab
chiqarishni diversifikasiya
qilish strategiyasi. Narx
strategiyasi. Sifatni
boshqarish strategiyasi

Siyosat

Strategiyaning asosiy
tarkibiy qismlariga
batafsilroq yondashuv,
biznes yuritishning eng
muhim tamoyillari va
qoidalari

Kadrlar siyosati. Yangi
loyihalarni moliyalashtirish
siyosati. Marketing siyosati

Faoliyat
yoʻnalishi

Tashkilot siyosati va
strategiyasini amalga
oshirishga yoʻnaltirilgan
muayyan qadamlar va
harakatlar

Personal tanlash va oʻqitish
dasturlari, xizmatlar
reklamasini tashkil qilish

Kompaniya missiyasi – iste’molchilarga yuqori sifatli yoqilgʻienergetika resurslarini barqaror ta’minlashga 
asoslangan samarali tijorat kompaniyasi boʻlish. 

“Oʻzbekneftgaz” AJ strategik maqsadlari quyidagilardan iborat:
1) qayta shakllantirish va texnologik modernizasiyaning barcha bosqichlarida muvozanatlashgan va 

barqaror faoliyatni ta’minlovchi, kelgusida iqtisodiy oʻsishni nazarda tutgan, mamlakat energetik xavfsizligini 
mustahkamlash va aholi yashash sifatini oshirishni ta’minlovchi Oʻzbekiston Respublikasi yoqilgʻi – energetika 
tarmogʻini dinamik rivojlantirish;

2) aholining yoqilgʻienergetika tarmogʻi mahsulotlariga oʻsib borayotgan ehtiyojlarini raqobatbardosh va 
qulay narxlarda qondirish, yoqilgʻienergetika sanoati korxonalarini modernizasiya va rekonstruksiya qilishga 
investisiyalar rentabelligini ta’minlash, energiya resurslarini ishlab chiqarish va qayta ishlashning yuqori sama-
rali texnologiyalari asosida yangi quvvatlarni qurish, gaz ta’minotining barcha bosqichlarida elektr energiyasi 
va tabiiy gazni hisobga olish va nazorat qilish tizimini takomillashtirish va avtomatlashtirish, qayta tiklanadigan 
energiyadan foydalanishni rivojlantirish bilan yoqilgʻienergetika resurslarini diversifikasiya qilish, tegishli 
geologiyatexnika tadbirlarini amalga oshirish (uglevodorodlar zaxiralarini koʻpaytirishga qaratilgan va ularning 
ishlab chiqarilishining oʻsishi).

“Oʻzbekneftgaz” AJ kadrlar siyosati prinsiplari quyidagilardan iborat:
• inson kapitalining asosiy roli;
• xodimlarni rivojlantirishga e’tibor;
• xodimlarni sifatli boshqarish;
• Oʻzbekiston Respublikasining ilgʻor oʻquv yurtlari bilan strategik sheriklik;
• inson resurslarini strategik rejalashtirish;
• xodimning jinsidan qat’iy nazar raqobatbardosh va teng ish haqi;
• mahalliy va xorijiy investorlar uchun kompaniyaning qoʻshimcha qiymati va investision jozibadorligini 

yaratish.
Kompaniyaning inson resurslarini tanlash, moslashtirish va rivojlantirish, shu jumladan, ularni oʻqitish, 

samaradorlikni boshqarish, korporativ madaniyatni rivojlantirish va ragʻbatlantirishni boshqarish kabi kadrlar 
masalalari IR (inson resurslari) departamenti tomonidan boshqariladi. “Oʻzbekneftgaz” AJ jinsi, yoshi, kelib 
chiqishi va millatidan qat’iy nazar barcha xodimlarning martaba oʻsishi uchun teng sharoitlar yaratadi, yoshlarni 
rivojlantirish dasturlarini amalga oshiradi, munosib ish haqi darajasini ta’minlaydi, xodimlarning sogʻlom turmush 
tarzini olib borishi uchun sharoit yaratadi. Kompaniyaning kadrlar siyosati Osiyo taraqqiyot banki mutaxassis-
lari bilan birgalikda ishlab chiqilgan. 2021yilda samaradorlikning asosiy koʻrsatkichlar (SAK) tizimi va yangi 
rekruting siyosati, shuningdek, kompaniyaning barcha boʻlinmalari uchun strategik ijtimoiy koʻrsatkichlar shak-
llantirilgan. Kompaniyaning kadrlar siyosati korporativ qadriyatlarga ega boʻlgan va korporativ strategiyaning 

maqsad va vazifalari doirasida joriy va kelajakdagi muammolarni samarali hal qila oladigan iste’dodli va gʻayratli 
xodimlarni jalb qilish va rivojlantirishga qaratilgan. Xodimlarni boshqarish sohasida axborot texnologiyalardan 
foydalanish samaradorlikni oshirish va xodimlarni boshqarish funksiyalari xarajatlarini kamaytirishning muhim 
omilidir. 2022yilda axborot kompyuter texnologiyalari departamenti hamda raqamlashtirish va avtomatlash
tirish boʻyicha loyiha idorasi kadrlar hisobini avtomatlashtirishga qaratilgan Personal UNG loyihasini amalga 
oshirishni yakunladi (tizimga 10 mingdan ortiq xodimlar hisobga olindi). Kadrlar xavfini boshqarish maqsadida 
kadrlar tayyorlash va rivojlantirish boʻlimi quyidagi amaliyotlarni amalga oshiradi:

• kadrlar siyosati va kadrlar almashinuvini qoʻllabquvvatlash;
• mehnat intizomi buzilishini nazorat va monitoring qilish;
• talab boʻyicha tegishli kadrlarni qoʻllabquvvatlash;
• xodimlarning malakasini oshirish;
• sifatli rekrutingni amalga oshirish.
Kompaniya xodimlar motivasiyasi va jamoadagi psixologik munosabatga katta e’tibor beradi. Xodimlar, 

boʻlimlar, korporativ madaniyat, shuningdek, ishlab chiqarishning turli tarkibiy qismlari (tashkiliy va mehnat sha-
roitlari, motivasiya tizimi) oʻrtasidagi vertikal va gorizontal munosabatlar ijtimoiy muhitga ta’sir qiluvchi asosiy 
omillardir. 2021yilda “Oʻzbekneftgaz” AJ ijtimoiy barqarorlikning ichki reytingini shakllantirish maqsadida xodim
larning soʻrovlari orqali yillik ma’lumotlarni toʻplash boʻyicha keng koʻlamli ishlarni boshladi. 

Kadrlar masalalarini strategik boshqarish boʻyicha kompaniyaning asosiy yutuqlari:
1) “Oʻzbekneftgaz” AJning komplaens – avtomatlashtirilgan nazorat dasturi yaratildi. Xodimlarning kundalik 

hisoboti shakllari, reja va topshiriqlarni kiritish, oylik jadval, oʻquv natijalari, davomat va SAK tizimining funksi-
yalarini kiritish yoʻli bilan umumiy axborotni avtomatik shakllantirish takomillashtirildi:

2) kadrlar malakasini uzluksiz oshirish tizimi joriy qilindi;
3) xorijiy hamkorlar, shu jumladan, Baker Hughes GE Company bilan oʻzaro tashkillashtirilgan seminarda 

qatnashish uchun nomzodlar roʻyxati shakllantirildi va ularning ishtiroki ta’minlandi;
4) oliy ta’lim muassasalarining nufuzli tarmoq yoʻnalishlari talabalari bilan shartnomalar tuzish uchun 

kvota lar tasdiqlandi. Toshkent davlat texnika universiteti bilan hamkorlik qilish boʻyicha memorandum imzolandi.
2022yilning dekabr holatiga koʻra lompaniyada xodimlar soni 
35 551 kishini tashkil etadi, ya’ni 2021yilga qaraganda 6,1 % ga kamaygan 
(2jadval). “Oʻzbekneftgaz” AJ xodimlari sonining kamayishi va 
2021–2022yillarda kadrlar almashinuvining nisbatan yuqori darajasi kompaniyaning tashkiliy tuzilmasini 

optimallashtirish va asosiy boʻlmagan aktivlarni oʻtkazish bilan bogʻliq.          

2-jadval. “Oʻzbekneftgaz” AJ yoshi boʻyicha xodimlar tarkibi.
2020-yil 2021-yil 2022-yil

Jami, shundan: 40 099 37 706 35 551
30 yoshgacha 8 590 7 982 6 618
30 dan 50 yoshgacha 24 467 22 931 22 332
50 yoshdan katta 7 042 6 703 6 601
Kadrlar qoʻnimsizligi 5,0% 14,0% 13,6%

Xodimlarning asosiy qismi 30 yoshdan 50 yoshgacha boʻlganlar hisoblanadi, bu umumiy xodimlarning 
oʻrtacha 62,8 foizi boʻlib, yosh va tajribali kadrlarning optimal muvozanati hisoblanadi. Ikkinchi oʻrinda  
30 yoshgacha boʻlgan xodimlar ulushi oʻrtacha 18,6 foizni tashkil etadi. 50 yoshdan kattalarning ulushi umumiy 
xo dimlarning oʻrtacha 18 foizni tashkil etadi. Xodimlarning oʻrtacha yoshi 38 yosh. Kompaniyada xodimlarni 
tanlash va yollash siyosati xodimlarni yoshga qarab tanlash mezonlari asosida amalga oshirilmaydi. Chet 
elning ba’zi manbalarida keltirilgan tajriba natijalariga koʻra, tashkilot, korxona va firmalarga koʻproq ayollar 
jamoasi sadoqat bilan xizmat qilishar ekan, erkaklar esa qoʻnimsizroq harakatda boʻlishligini keltirib oʻtishgan.  
“Oʻzbekneftgaz” AJda ayollar va erkaklar nisbati har xil boʻlib, erkaklar ulushi ayollarga nisbatan ancha koʻp 
ekanligini koʻrish mumkin (3jadval)

3-jadval. “Oʻzbekneftgaz” AJ jinsi boʻyicha xodimlar tarkibi.
2020-yil 2021-yil 2022-yil

Jami, shundan: 40 099 37 706 35 551
erkaklar 35 945 33 635 31 623
ayollar 4 154 4 071 3 928

SKompaniyada erkaklar oʻrtacha umumiy xodimlar soniga nisbatan 88,9 foizni va ayollar esa 11 foizni tashkil 

etadi. Buning asosiy sababi shuki, kompaniyada amalga oshiriladigan vazifalar va teztez xizmat safarlariga 
borilishiga toʻgʻri kelishidadir.

Kompaniyada rahbarlik lavozimida ishlovchilar 5,84 foizni (2 077 ta), mutaxassislar 15,06 foizni (5 354 ta), 
texnik mutaxassislar 5,03 foizni (1 789 ta), xizmat koʻrsatish xodimi 14,1 foizni (5 012 ta) va ishlab chiqarish 
xodimi 59,97 foizni (21 319 ta) tashkil etadi. Ishlab chiqarish xodimlari (59,97%) va mutaxassislar (15,06%) eng 
koʻp tarqalgan xodimlar toifasi hisoblanadi.

“Oʻzbekneftgaz” AJ xodimlarni jinsi boʻyicha emas, aksincha professional tajriba, malaka va shaxsiy 
yutuqlari asosida tanlaydi. Shtatdagi ayollar ulushining kamligi neft va gaz sanoatining oʻziga xos xususiyat-
lariga bogʻliq, ya’ni bu erda ishchi kuchining katta qismi xavfli va ogʻir mehnat sharoitlari tufayli erkaklarga toʻgʻri 
keladi, yuqori jismoniy faollik va konlarda ishlashni oʻz ichiga oladi. Ish haqi miqdori ham xodimning jinsiga 
bogʻliq emas. 

Kompaniyadagi mehnat munosabatlari Oʻzbekiston Respublikasi Mehnat kodeksi normalariga va boshqa 
mahalliy normativ hujjatlarga muvofiq tartibga solinadi. “Oʻzbekneftgaz” AJ mehnat huquqlariga rioya etilishini,  
mehnat qonunchiligida nazarda tutilgan imtiyozlar va kafolatlarni xodimlarga berilishi uchun javobgarlikni oʻz 
zimmasiga oladi. Har bir xodim Oʻzbekiston Respublikasi qonun hujjatlariga muvofiq ishga qabul qilinadi.  
Oʻzbekiston Respublikasi Mehnat kodeksining 102moddasi talablariga muvofiq kompaniya texnologiya, ishlab 
chiqarish va mehnatni tashkil etishdagi oʻzgarishlar, shtat oʻzgarishiga olib kelgan ish hajmining qisqarishi yoki 
ish tarkibining oʻzgarishi munosabati bilan xodimlarni mehnat shartnomasini bekor qilish toʻgʻrisida kamida ikki 
oy oldin yozma ravishda ogohlantiradi. Kasaba uyushma qoʻmitasi yigʻilishida ish beruvchining tashabbusi bilan 
ish beruvchining xodim bilan mehnat shartnomasini bekor qilish toʻgʻrisidagi taqdimnomasini koʻrib chiqayot-
ganda xodim shaxsan ishtirok etishi kerak.

Oʻzbekiston Respublikasi mehnat kodeksiga muvofiq “Oʻzbekneftgaz” AJning har bir xodimiga bola par-
varishi boʻyicha bola ikki yoshga etguncha ta’til beriladi va qonun hujjatlarida belgilangan tartibda ushbu davr 
uchun bola puli toʻlanadi. 

Kompaniya va uning shoʻba korxonalari xodimlari toʻgʻridantoʻgʻri kompaniya va kasaba uyushmasi 
tomonidan toʻlanadigan keng ijtimoiy paketdan foydalanishlari mumkin. “Oʻzbekneftgaz” AJ xodimlarining ijti-
moiy paketi tarkibi quyidagilardan iborat:

1. Tibbiy xizmat. Kompaniya oʻz xodimlariga quyidagi tibbiy xizmat turlarini ta’minlaydi:
• bir yilda bir marta tibbiy koʻrikdan oʻtish;
• “Oʻzbekneftgaz” AJ pensionerlariga va xodimlar oila a’zolariga tibbiy xizmat koʻrsatish;
• mehnat faoliyati davomida nogiron boʻlib qolgan hamda turli jarohatlar olgan xodimlarga doridarmon 

va tibbiy jihozlar (Oʻzbekiston Respublikasida roʻyxatdan oʻtgan ) pulini toʻlash.
 2022yilda 1 001 xodim imtiyoz asosida “Oʻzbekneftgaz” AJga tegishli UNG Medlinening koʻp tarmoqli 

kasalxonasida davolanib chiqdi. Shu bilan birga, 2 393 ta ayol xodim onkoskrining koʻrigidan oʻtdi.
2. Sanatoriyakurortli davolanish. 674 ta xodimning arizasiga koʻra, Oʻzbekistonda joylashgan “Zomin”, 

“Oqtosh”, “Chinobod”, “Turon”, “Chortoq”, “Chimyon”, “Boʻston”, “Umid Gulshani” sanatoriyalariga imtiyozli 
putyovkalar taqdim etildi hamda 314 ta xodim kasaba uyushmasi byudjeti (896 191,8 soʻm) va 360 ta xodim 
esa ijtimoiy sugʻurta byudjeti (1 083 482,0 soʻm) hisobidan dam oldi va davolandi. Bundan tashqari, 1 173 ta 
xodim imtiyoz asosida oila a’zolari bilan OOO “UNG TOSHKENT DENGIZI OROMGOHI”da dam oldi.

3. Bolalarga yangi yil sovgʻalari. Kasaba uyushmasi komiteti kompaniya ma’muriyati bilan birga xodimla-
rining 14 yoshgacha boʻlgan farzandlariga yangi yil sovgʻalari va pul mukofotlari beradi. Pul mukofotlari kom-
paniyaning moliyaviy imkoniyatlaridan kelib chiqib belgilanadi. 

4. Bola tugʻilganda beriladigan moddiy yordam. Bola tugʻilganda xodimlarga eng kam ish haqining  
1,2 barobarida bir martalik moddiy yordam beriladi. 2022yilda bola tugʻilganda beriladigan moddiy yordam 1 
mlrd 411 mln soʻmni tashkil etdi, ya’ni bu 2021yilga nisbatan 1,36 marta koʻp edi. 

5. Turmush qurganda beriladigan moddiy yordam. Kompaniya xodimlari va ularning farzandlari turmush 
qurganda eng kam ish haqining 10 barobarida bir martalik moddiy yordam beriladi. 2022yilda turmush qur-
ganda beriladigan moddiy yordam 6 337 300 000 soʻmni (2021yilda 6 277 326 900 soʻm) tashkil etdi.

6. Bolalarning yozgi sogʻlomlashtirish oromgohlarida dam olishi. 
2022yilda xodimlarning bolalarini bolalar sogʻlomlashtirish oromgohlariga dam olishga yuborishni tashkil-

lashtirish boʻyicha “Oʻzbekneftgaz” AJ Boshqarmasi va kasaba uyushmasi komiteti Prezidiumi qoʻshma qarori 
qabul qilindi. Shu yili dam olishga 10 203 bola yuborilgan edi, shulardan 398 tasi kam ta’minlangan, etim, ijti-
moiy himoyaga muhtoj, nogiron va bolalar uyi tarbiyalanuvchilari hamda 271 nafari Qoraqalpogʻiston Respub-
likasining Orolboʻyi ekologik noqulay zonalaridan edi.

7. Maktabgacha yoshidagi bolasi bor xodimlarga yordam. Ikki yoshgacha bolasi bor ayollarga har uch 
soatda bolani ovqatlantirish uchun 30 daqiqalik va bir soatlik tanaffus beriladi. Bu tanaffus vaqti toʻlanadigan 
ish vaqtiga kiritiladi.

Nogiron bolalari boʻlgan xodimlarga maktab formasi va oʻquv qurollarini sotib olish uchun eng kam ish haqi 
miqdorida bir martalik moddiy yordam koʻrsatiladi. 

Maktabgacha yoshdagi bolalari (67 yoshdagi) boʻlgan ayollarga bolalarni maktabga tayyorlash uchun 
oʻquv yili boshlanishidan oldin bir kun dam olish kuni beriladi. 

8. Nafaqaga chiqqanda beriladigan toʻlov. Nafaqaga chiqqanda xodimga har bir ishlagan yili uchun uning 
joriy oylik ish haqining 8% miqdorida bir martalik toʻlov va 20 yoki undan ortiq ish stajiga ega boʻlgan xodimga 
har bir ishlagan yili uchun uning joriy oylik ish haqining 12% miqdorida bir martalik toʻlov toʻlanadi.  

9. Moddiy ahvoli ogʻir va ogʻir kasalligi uchun xodimlarga moddiy yordam. Kompaniya kengashi va ishchilar 
kasaba uyushmasi ijtimoiy zaif guruhlar vakillariga qoʻshimcha yordam koʻrsatish toʻgʻrisida qoʻshma qaror 
qabul qildi. 

2022yilda kompaniya xodimlari tarkibiga kirmaydigan jami 1 010 nafar kishi, jumladan, nogironlar, ogʻir 
kasallik tufayli parvarishga muhtoj shaxslar hamda ogʻir moddiy ahvolga tushib qolgan shaxslar yordam 
oldi. Ushbu maqsadlar uchun kompaniya mablagʻlaridan 667 206,3 soʻm va kasaba uyushmasi byudjetidan  
117 748,9 soʻm sarflandi.

Korporativ boshqaruvning samarali tizimi “Oʻzbekneftgaz” AJning omadli uzoq muddatli rivojlanish aso-
sidir. Kompaniya shaffof va yuqori etika standartlariga asoslangan, barcha tashqi qiziquvchilarning qiziqishlarini 
hisobga oluvchi va oʻzining strategik maqsadlariga maksimal darajada erishishiga imkon beradigan tizimni 
amalga oshiradi. Kompaniya muntazam ravishda faoliyatini eng yaxshi amaliy va xalqaro standartlarga mos 
rivojlantirib boradi. 2022yilda oʻtkazilgan korporativ boshqaruv tizimi tahlil natijalariga koʻra, “Oʻzbekneftgaz” 
AJ yuqori baholandi, bu esa uning samarali va ishonchli boshqaruv modelini tanlaganligidan dalolat beradi.  

“Oʻzbekneftgaz” AJ oʻz xodimlarini qadrlaydi va respublikada eng yaxshi ish beruvchilar qatoriga kirishga 
intiladi. Ushbu maqsadga erishish uchun u doimiy ravishda mehnat sharoitlarini yaxshilaydi, xodimlarni ragʻbat-
lantiradi va teng martabaga oʻsish imkoniyatlarini ta’minlaydi. Kompaniya mehnat resurslari har qanday tash-
kilot samaradorligining asosiy omili ekanligini tan oladi. Shu sababli kompaniya oʻzining kadrlar siyosatida 
professionallikni, samaradorlik va mas’uliyatni, jamoaviy mehnatni afzal koʻradi hamda yuqori korporativ qadri-
yatlarga amal qiladi.

X U L O S A  V A  T A K L I F L A R
Zamonaviy global raqobat va FTT tezlashgan sharoitlarda tashkilotlar raqobatchilarning doimiy bosimi 

ostida boʻlib, ularni oʻz mahsulotlarini yoki xizmatlarini yaxshilashga, mahsulot turlarini kengaytirishga, ishlab 
chiqarish va boshqaruv jarayonlarini optimallashtirishga majbur qilmoqda. Shu sababli zamonaviy kom-
paniyalar doimiy ravishda oʻzgarib turadi, kompaniyaning muvaffaqiyati koʻp jihatdan ularni amalga oshirish 
tezligiga bogʻliq. Innovasion boshqaruvni oʻzlashtirishning kaliti mavjud inson resurslaridan samarali foyda
lanishdan iborat va buni boshqarish tashkilotning umumiy rivojlanish strategiyasining bir qismi boʻlgan taqdir
dagina amalga oshiriladi. Amalda kompaniyalar kamdankam hollarda har qanday variantga e’tibor berishadi. 
Koʻpincha umumiy strategiya – bu har birining ahamiyati va kutilgan natijasiga qarab turli xil variantlarining 
kombinasiyasini ifodalaydi.

